
BÁTASTEVNA

LEYGARDAGURIN ER 
HIN STÓRI DAGURIN 
Á BÁTASTEVNUNI
Tað er leygardagin, at siglingin verður, og tað er 
leygarkvøldið, at dansur verður til langt út á náttina

Vilmund Jacobsen

Hóast skráin fyri Báta­
stevnuna í Vestmanna 
byrjar longu seint hós­
dagin og heldur fram við 
enn fleiri tiltøkum 
fríggjadagin, er greitt, at 
tað er leygardagurin, 
sum verður hin stóri dag­
urin.

Tað er leygardagin, at 
bátasiglingin verður, og 
tað er leygardagin, at 
borðreitt verður við 
ókeypis suppu til allar 
bátastevnugestir í stóra 
tjaldinum.

Bjargingarroynd
Umframt at Eta fer at 
hava matsølu í stóra 

tjaldinum heilt frá klokk­
an 13 leygardagin til 
klokkan 04 sunnunátt, 
verður eisini høvi hjá 
børnum at vitja spæli­
landið leygardagin – við 
tivoli, hoppiborgum og 
øðrum í lítla tjaldinum.

Eftir siglingina av 
Fútakletti og heim á 
Vestmanna og stóra 
suppu-tiltakið í tjaldin­
um, verður eisini bjarg­
ingarroynd á vánni 
klokkan 16, og her verða 
bæði sjóverjuskip, bátar 
og tyrla.

Klokkan 17 verður 

laksur og møguliga eisini 
onnur fiskasløg grillað á 

stóra Hólmanum, sum 
verður skipaður millum 
bátabrúgvarnar úti á 
vánni, og her kunnu fólk 
fáa ókeypis smakki­
royndir.

Á Hólmanum verður 
eisini livandi tónleikur.

Tónleikur og dansur
Sum seinnaparturin í 
Vestmanna líður, verður 
nógvur tónleikur á 
skránni, og eitt nú fer 
Eyðun Nolsøe at fram­
føra á lítla pallinum í 
tímunum frá klokkan 20 
til 22.

Seinni leygarkvøldið 
fara so eisini Shamrock 
at framføra írskan fólka­
tónleik á sama palli.

Seinasta tiltak á 

skránni í Vestmanna er 
stórdansur í tjaldinum 
við Four Menh og Hans 
Jakku Hjelm & Vinmonn­
um.

Náttarbussur
Í samband við Bátastevn­
una, koyrir eisini náttar­
bussur millum Vest­
manna og Havnina.

Bussurin koyrir úr 
Vestmanna fríggjakvøldið 
klokkan 01.00, og leygar­
kvøldið verður koyrt úr 
Vestmanna ávikavist 
klokkan 22 og klokkan 
04.30.

Men, høvi verður eis­
ini at koma til Vestmann­
ar við náttarbussinum, 
og her verður koyrt úr 
Havn klokkan 23.

Bátastevna er 
eisini hósdag 
og fríggjadag
Bátastevnan, sum verður í 
Vestmanna komandi vikuskiftið, 
byrjar longu hósdagin og heldur 
fram fríggjadagin, áðrenn hin 
stóra bátastevnudagin, sum 
sjálvandi er leygardagurin

Vilmund Jacobsen

Hósdagin 23. mai verð­
ur lagt fyri klokkan 17, 
tá Eta fer at hava mat­
sølu í stóra tjaldinum á 
bryggjuni. Matsølan 
verður opin henda dag­
in fram til klokkan 
23.30.

Eitt annað áhuga­
vert tiltak, sum eisini 
verður á skránni hós­
kvøldið, er eitt syngið-
við-kvøld, sum stór­
skemtarin, Hilmar Jan 
Hansen & Robert Mc 
Birnie og Teitur & 
Company fara at taka 
sær av.

Syngið-við-tiltakið 
byrjar klokkan 20 og 
heldur fram heilt til 
klokkan 23.

Matur og barnatiltak
Men, er skráin for­
vitnislig hóskvøldið, 
verður hon tað ikki 
minni fríggjakvøldið 
24. mai.

Seinnapartin 
fríggjadagin – ella 
neyvari klokkan 16 – 
letur matsølan hjá Eta 
upp aftur í stóra tjald­
inum, og tá letur eisini 
spæliland upp við 
tivoli, hoppiborgum og 
øðrum í lítla tjaldinum.

Spælilandið verður 
opið fríggjakvøldið til 
klokkan 21.

Fríggjakvøldið 
klokkan 19 verður 
eisini Bubu og annað 
undirhald fyri børnum 
í stóra tjaldinum.

Nógvur tónleikur
Fríggjakvøldið verður 
nógvur tónleikur í 
Vestmanna.

Klokkan 21, 22 og 23 
fara ávikavist Magni 
Christiansen, Tinga­
nest og Páll Finnur Páll 
á pall, og á midnátt og 
fram til klokkan 01.30 
verður Signar í Homr­
um á lítla pallinum.

Tað er sera hugnaligt á bátastevnu í Vestmanna, 
tá veðurgudarnir eru við tiltakinum


